
ложиша. Доколв убо имамы благополучное время, доколѣ отнѣкуди инуди 
языческое въстаніе не смущает нас, найдем и мы и нападемъ на християно-
убійць града Казани, не истеряем дѣланій время в неплодных (л. 80) дѣя-
ніи. Аще бо ожидаем послов1 из Литвы, никто же нам запинатель будеть 
воюющиѵі тамо, аще же и не чаемъ, и тако нужда ест нам поспѣшити дѣло, 
донележе из Литвы не стужаемся. Скверной бо Казани от срѣд быв'шѣ, 
удоб нам противу прочих стояіи, грозным оттуду бывшим. Немощно 
мужем спящим и возлежащим побѣды въздвигнути. Подвигом время ест, 
а не прохлажденій, исгощаніа сребра время, а не пощадѣніа. Глаголаша 
бо и нѣкіи от внѣшник ФИЛОСОФЪ къ единому царю: «Сребряными копіи 
ратуй, и вся победиши». Въскрилимъ наших многых й добрых сущих 
царскыми дарованіи и изъострим ихъ благыми словесы и подвизателными 
и каковыми велакый въ царѣх Ираклій, на Перьсыду устремнвся, изъ-
ветрил ест своих. Дивный, дивный бо сей царь, новополучивъ царство· 
но разореніл Фокы мучителя, и сі(е) ем обрет вел'ми озлоблено и изнемогше 
въ всЬх, безчислена зла по вся дни страдаше единнадесят лѣть от хагана 
.авар'скаго началника и Хоз'дроя, перьскаго царя, при нем же персяни взяша 
и под собою подложиша весь Египет и Палестину и Александрію и Лівію 
до ЕФИОПЛЯН. Разумѣв'же Ираклий царь, яко ничто же успѣет дары на-
«ыпляа царя Хозроя, но наипаче и множае на себе его раз(з)в{;ряет, 
божественную ревность (л. 80 об.) въспріимъ, преведе европійское воивъ-
ство въ Асію, примирив'шися прежде съ хаганом, во второе же на десят 
лѣто царствіа своего противу (Пе)рсиды устремися, вѣры подав людем 
своим, яко с ними и до смерти подважется и яко чада своа тѣх побрежет. 
«Хотяше бо, рече лѣтописець, власть имѣти не столико страхом, сколико 
любовию». И вельми ТЕХ словесы подвизателными на брани въздвигъ, 
яовелѣваше им от неправды убо огребатися, -благочестіа же дръжатися. 
Прилагаше же и сіа, глаголя имъ часто: «Множство, братіа, врагов да не 
смущает вы: богу бо хотящу, единъ поженет тысуща. Пожрем убо себе 
•о наших братій спасеніи, пріимъ ВБН'ЦИ мученическыя. Даже и будущее 
время похвалит нас сицевыми мудровапіи и словесы доблествеными». 
Дивный сей царь, воиньство свое подвизаа и сій вкупѣ с ними ратуя и 
лодвизаяся до язвы, божіим споспѣшьством в' шести лѣтех Хозровое мучи­
тельство разори и под собою покори і Египетъ и Палестину и Лівію до 
ЕФІОПІИ пакы восъприят. Како убо неправедно и нам того подраяити и 
ревность божественую въспріяти Христа ради и спасеніи братій наших, 
т разорити убо безбожных СКИФЪ сън'мища, яко же онъ перска почитанія, 

